
సెజ్జకు వచ్చియుఁ జెలులు నవ్వెద రని

       మో మెత్తఁగా నోడు [1]ముగ్ధతయును

నొక్కొకపనివెంట నువిద లేఁగినఁ జిత్త

       మూటాడుచుండంగ నుండుటయును

జిట్టంటుచేఁతల సిగ్గు కీ లెడలించి

       పలికింప నల్లనఁ బలుకుటయును



	 







	తే.	
దనువు పులకింప నధరామృతంబు గ్రోలి

కౌఁగిలించిన మర్మంబు కరఁగుటయును

దనకు నత్యంతసౌఖ్యప్రదంబు లగుచు

నలర సురతోత్సవాబ్ధిటె నోలాడె విభుఁడు

	ఆ.	
 ప్రధమరతమునందుఁ బంచసాయకతంత్ర

మంతవట్టు దనకు నవగతముగ

నభ్యసించె ననఁగ నయ్యింతి భర్తచి

త్తంబు వట్టు బహువిధంబులందు.

	ఆ.	
బాహ్యరతులఁ దొలుత బాలకి గరఁగించి

కూటమందు గెలుపు గొందు ననుచుఁ

గదిసి విమఁడు దాన కరఁగఁ జొచ్చుఁ బరస్ప

రానురాగమహిమ యడుగనేల.



	 39







	వ.	
ఇట్లు లబ్ధమనోరథుండై యా రత్నమండనుండు కతిపయదిసంబులకు సంపాతి

నృపతిచేత సత్కృతుండై యపారవిభవంబారఁ బుష్పగంధినిం దోడ్కొని

తన పట్టణంబున కరిగి నందమహారాజునకు నంబికాదేవికి నమస్కరించి యథా

సుఖవిహారంబుల నుండి యుండి యొక్కనాఁడు.

	క.	
మారుఁడు రమ్యారామవి

హారంబున మెఱయుమాడ్కి, నప్పరిసరకాం

తారమున కేఁగి ధీరో

దారుఁడు రాకొమరుఁ డేకతమున మెలంగన్.

	↑ ముగ్ధతనము

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 29 డిసెంబరు 2021న 05:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

